
RECC Ltd.

(‘is-socjeta appellata’)
II-Qorti,

Preliminari

1. Dan huwa appell maghmul mir-rikorrenti Ursula Ellul Sullivan (K.l. nru.
339268M), [minn issa ‘'l quddiem ‘l-appellanta’], mis-sentenza ‘parzjali’
moghtija mill-Qorti tal-Magistrati (Malta) [minn issa’l quddiem ‘[-Ewwel Qorti’],
tal-11 ta’ April, 2022, li permezz taghha I|-Ewwel Qorti lagghet I-ewwel

eccezzjoni tas-socjeta intimata RECC Ltd. [hawnhekk ‘is-so¢jeta appellata’] fis-

Qrati tal-Gustizzja
Pagna 1 minn 23



Appell Inferjuri Numru 83/2020 LM

sens li ddikjarat li r-rikorrenti ddekadiet mid-dritt li terga’ lura mill-bejgh u titlob
id-depozitu lura minhabba fit-trapass ta’ sentejn mid-data tal-ftehim. L-Ewwel
Qorti ordnat ukoll il-kontinwazzjoni tas-smigh limitatament sabiex tigi

kkonsidrata I-kontro-talba tas-soc¢jeta intimata.

Fatti

2. Permezz ta’ talba quddiem I-Ewwel Qorti, ir-rikorrenti talbet li s-soc¢jeta
intimata tigi ordnata thallas is-somma ta’ hamest elef u sitt mitt Euro (€5,600)
oltre I-imghax legali mis-27 ta’ Lulju, 2017, rapprezentanti rifuzjoni ta’ depozitu
mhallas minnha lis-so¢jeta intimata ghall-konsenja ta’ fridges u freezers skont
ordni ta’ bejgh, liema prodotti r-rikorrenti tghid li gatt ma gew ikkonsenijati lilha.
Ir-rikorrenti fethet proc¢eduri kontra s-socjeta intimata ghaliex issostni li skont
il-ftehim bejn il-partijiet, hija ghandha dritt titlob rifuzjoni tal-ammont imhallas
minnha ghaliex is-socjeta intimata nagset milli tezegwixxi |-obbligi intraprizi

minnha.

Mertu

3. Ghal din it-talba tar-rikorrenti, is-socjeta intimata wiegbet bili qgalet li
preliminarjament l-azzjoni attric¢i hija preskritta ai termini tal-artikolu 1407(1)
tal-Kodi¢i Civili, u minghajr pregudizzju ghal dan, it-talba tar-rikorrenti hija
infondata fil-fatt u fid-dritt. Qalet li mhux minnu hija ma ezegwietx |-obbligi
assunti minnha, izda li kienet ir-rikorrenti li nagset ripetutament milli tkun

f'pozizzjoni kemm fizika li tircievi l-oggetti ordnati, u li finanzjarjament thallas

il-kumplament tal-prezz dovut minnha. Is-socjeta intimata eccepiet ukoll li
minkejja li hija ttentat tezegwixxi |-kunsinna tal-merc¢a diversi drabi, dan kien
kollu inutili, u ghalhekk hija ghandha dritt, skont il-kuntratt iffirmat u esebit in
atti, li zzomm id-depozitu. Eccepiet ukoll li hija r-rikorrenti li hija debitrici tal-
intimata, u ghalhekk ukoll |-intimata ressqet il-kontro-talba taghha f'dan ir-

rigward.

4, Permezz tal-kontro-talba taghha, is-soc¢jeta intimata spjegat li hija kienet
dahlet fi ftehim ta’ bejgh mar-rikorrenti fi-rigward tal-bejgh u xiri ta’ merca
skont il-kundizzjonijiet fuq il-kuntratt. Qal li mill-prezz pattwit ir-rikorrenti
hallset biss ammont zghir, i jifforma |-mertu tat-talba principali. Is-so¢jeta
intimata qgalet li hija trid li jigi ezegwit il-kuntratt anke ghaliex il-merca issa ilha
ghandha diversi snin, u dan wara li r-rikorrenti nagset milli tiréievi I-kunsinna
tal-oggetti u thallas il-bilan¢ dovut minnha. Qalet li huwa ghalhekk li issa hija
geghda tadixxi lill-Qorti sabiex l-obbligi assunti mir-rikorrenti jigu onorati, u
ghalhekk din thallas ghall-merc¢a in kwistjoni a tenur tal-artikolu 1348(3) tal-
Kodi¢i Civili. Is-so¢jeta intimata talbet lill-Ewwel Qorti tordna lir-rikorrenti
thallas I-ammont ta’ hdax-il elf u tmien mitt Euro (€11,800) rapprezentanti

prezz ta’ merca skont il-ftehim bejn il-partijiet.

5. Ivan Ghio, direttur tas-socjeta intimata, xehed li huwa d-direttur u s-sid
tal-kumpannija, li qal li taghmel xoghol ta’ refrigeration, jigifieri importazzjoni,
installar u service fuq it-taghmir li jigi impurtat. Qal li r-rikorrenti kienet marret
fis-showroom tal-kumpannija li tospita zewg kumpanniji tieghu, RECC Limited u
360 Retails Supplies, minn fejn ordnat zewg fridges u |-ixkaffar kollu ghall-hanut

taghha. Qal li r-rikorrenti ordnat zewg fridges partikolari u talbet li I-kunsinna
ssir Novembru tal-2017. Qal li minkejja li bhala prassi huma jitolbu 50% tal-
prezz bhala depozitu, ir-rikorrenti kienet qalet li mhijiex f'pozizzjoni li thallas I-
ammont ta’ flus mitlub minnha, u ghalhekk gablet li thallas €2,500. Qal li t-
taghmir wasal fNovembru, izda meta sar kuntatt mar-rikorrenti sabiex issir il-
kunsinna, din kienet wiegbet li kienet ser tikkuntattja lis-soc¢jeta intimata lura
hi. Qal li saru diversi tentattivi sabiex issir komunikazzjoni mar-rikorrenti, izda
kien kollu ta’ xejn, sakemm eventwalment fi Frar din kienet qgaltilhom li kellha
problemi medici u riedet ftit zmien iehor biex tkun tista’ taccetta |-oggetti
ordnati minnha. Qal li ghal diversi xhur komplew it-tentattivi sabiex isir kuntatt
mar-rikorrenti, u f’Lulju hija hallset parti ohra minn dak li kien dovut minnha.
Zied jghid li minkejja diversi tentattivi biex il-partijiet jaslu fi ftehim dwar id-data
tal-kunsinna, ir-rikorrenti bagghet ma kkommettietx ruhha, u ghalhekk lejn |-
ahhar tal-2018 huma baghtu ittra fejn infurmaw lir-rikorrenti li f’kaz li ma ssirx
il-kunsinna, hija kienet ser titlef id-depozitu mhallas minnha. Qal li fis-sajf tal-

2019, saret l-installazzjoni tal-ixkaffar tal-hanut u dan thallas mir-rikorrenti.

6. Ir-rikorrenti Ursula Ellul Sullivan fix-xhieda taghha qalet li hija marret fis-
showroom tas-socjeta intimata sabiex tixtri xi fridges. Qalet li |I-hsieb taghha
kien li tiftah mini-market qabel is-sajf tal-2017, u ghalhekk l|-ordni taghha
ghamlitha f'April tal-2017. Qalet li dak iz-zmien hija giet infurmata li I-kunsinna
ssir bejn tmien gimghat u tnax-il gimgha minn meta taghmel |-ordni taghha.
Qalet li I-kunsinna bagghet ma saritx qabel is-sajf, u tul ix-xhur tas-sajf hija
kienet impenjata hafna b’negozju iehor li kienet tiggestixxi. Ir-rikorrenti qalet li

ghall-habta ta’ Ottubru jew Novembru tal-2017 hija kkuntattjat lis-socjeta
intimata sabiex tara x’kien sar mill-ordni taghha, u dak iz-zmien ir-risposta li
nghatat kienet li peress li kien wasal zmien il-Milied, kien hemm problemi ta’
logistika bil-kunsinna, u ntalbet tikkuntattja lis-soc¢jeta intimata wara I-bidu tas-
sena. Ir-rikorrenti kompliet tghid li fi Frar tal-2018, hija giet infurmata li I-fridges
ordnati minnha kienu geghdin jigu prodotti minhabba I-kulur partikolari li hija
kienet ghazlet, u sussegwentement hija rceviet telefonata fGunju fejn giet
infurmata li I-fridges kienu waslu. Qalet li hija riedet tmur fil-mahzen tas-soc¢jeta
intimata biex tkun zgura li I-ordni taghha waslet, izda wara li rat il-merkanzija li
kien hemm fl-imhazen tas-soc¢jeta intimata, xorta wahda ma kinitx konvinta li I-
ordni taghha kienet waslet. Qalet li dak iz-zmien hija hallset it-tieni parti tad-
depozitu fuqg din l-ordni. Ziedet tghid li f'Lulju tal-istess sena saret il-kunsinna
tal-ixkaffar tal-hanut u hija hallset tieghu. Qalet ukoll li esponent tas-socjeta
intimata kien qalilha li trid thallas il-bilanc¢ tal-prezz fuq il-fridges ordnati qabel
dawn ikunu jistghu jitwasslu lilha, izda hija riedet thallas il-bilan¢ dovut minnha
wara li ssir l-installazzjoni. Qalet li skont il-ftehim li sar bejn il-partijiet, il-hlas
tal-bilanc¢ kellu jsir ladarba hija tkun kuntenta bl-installazzjoni. Ir-rikorrenti
xehdet ukoll li hija fittxet rimedju minghand [-Ombudsman, kif ukoll ippruvat

tikkomunika mal-agenti tas-soc¢jeta intimata barra minn Malta.

Is-Sentenza Appellata

7. L-Ewwel Qorti fil-11 ta’ April, 2022 tat sentenza ‘parzjali’ dwar I-
eccezzjoni tal-preskrizzjoni sollevata mis-socjeta intimata, fejn il-Qorti ghamlet
is-segwenti konsiderazzjonijiet:

“Kunsiderazzjoni:

7. Dinis-sentenza tirrigwarda biss din I-ecc¢ezzjoni u f'dan is-sens ghalhekk hija wahda
parzjali.

8. Skont I-Art. 1385 tal-Kodici Civili:

“1385. Jekk il-bejjiegh jonqos li jaghmel il-kunsinna, fiz-zmien miftiehem, ix-xerrej
jista’ jitlob, kif jaghzel hu, jew li I-kuntratt jigi mahlul, jew li huwa jigi mqieghed fil-
pussess tal-haga mibjugha, izda dan kemme-il darba d-dewmien ikun gie kkagunat
mill-bejjiegh biss.”

9. Imbaghad skont I-Art. 1407 tal-istess Kodici Civili:

“1407. (1) L-azzjoni li tmiss lill-bejjiegh ghai-zieda tal-prezz, u dik li tmiss lix-xerrej
ghat-tnaqqis tal-prezz jew biex jerga’ lura mill-kuntratt, tintilef gheluq sentejn minn
dakinhar tal-kuntratt.

(2) Dan iz-zmien tal-preskrizzjoni jimxi kontra l-assenti, l-interdetti, in-nisa
mizzewga u l-minuri, kemm-il darba I-jedd ta’ dawn il-persuni ikun gej minn bejjiegh
jew xerrej li kontra tieghu I-mixi taz-zmien tal-preskrizzjoni ma jigix sospiz.”

10. Sabiex tiddetermina I-preskrizzjoni applikabbli I-Qorti ghandha dejjem tillimita
ruhha ghall-azzjoni specifika li tkun giet proposta u dan irrispettivament minn x’ikun
effettivament irrizulta mill-provi. F'dan il-kaz ir-rikorrenti qed titlob ir-rifuzjoni tad-
depozitu ta’ €5,600 li hallset fuq il-kuntratt ghaliex skont hi I-kumpannija intimata
nagset milli taghmel il-kunsinna fiz-zmien miftiehem. Huwa rrilevanti f’dan I-istadju li
skont ix-xhieda tal-intimata, il-kunsinna ma saritx ghaliex kienet giet irrifjutata mir-
rikorrenti stess.

11. Fin-nota ta’ sottomissjonijiet finali taghhom I-avukati difensuri tar-rikorrenti
sahqui illi:

- ll-preskrizzjoni edotta fl-Art. 1407(1) ma tapplikax ghaliex ir-rikorrenti mhijiex
gieghda terga’ lura mill-kuntratt izda gieghda sempliciment titlob li jigi rifuz lilha
d-depozitu stante illi I-kumpannija intimata ma waslitx skont dak miftiehem;

- L-Artikolu 1407 jinsab fis-sub-titolu IV “Fuqg Obbligi tal-Bejjiegh” u senjatament fis-
sezzjoni “Fuq il-Kunsinna”. F’dan il-kaz il-kunsinna qatt ma saret u ghalhekk |-
artikolu 1407 ma japplikax stante li dan japplika f’kaZijiet biss fejn tkun saret il-
kunsinna;

- Fi kwalunkwe kaz anke jekk I-Art. 1407 japplika ghall-kaz de quo, I-azzjoni kif
edotta mill-esponenti mhijiex fuori termine u dan ghaliex I-Artikolu 2137 tal-Kap.
16 jipprovdi illi I-preskrizzjoni tibda tiddekorri minn dakinhar li I-azzjoni tista’ tigi
ezercitata u darba I-kunsinna ghadha ma saritx, allura t-terminu propost fl-Art.
1407 ghadu ma bediex jiddekorri.

12. lI-Qorti immedjatament tissenjala illi I-ewwel zewg argumenti mressqa mir-
rikorrenti huma assolutament bla ebda fondament legali u m’ghandhomx mis-
sewwa. Huwa ammess bejn il-partijiet illi I-ftehim ta’” bejgh sar ghalkemm thallset biss
parti mill-prezz u I-kunsinna ghadha ma saritx. Issa la r-rikorrenti ged titlob ir-rifuzjoni
tad-depozitu li hallset minhabba i ma saritx il-kunsinna fiz-2mien miftiehem, dan
tista’ taghmlu biss jekk tkun trid terga’ lura mill-kuntratt (ai termini tal-Art. 1385
tal-Kap. 16) u ghall-ebda raguni ohra. Lanqgas mhuwa I-kaz illi I-Art. 1407 japplika biss
f’kazijiet fejn tkun saret il-kunsinna u dan mhux biss ghaliex ma jirrizultax hekk mid-

dicitura tal-ligi izda inoltre ghaliex bil-kliem “terga’ lura mill-kuntratt” il-legislatur kien
gieghed b’mod car jirreferi ghal dawk I-istanzi kollha taht is-sub-titolu IV fejn ix-xerrej
ikollu d-dritt li jerga’ lura mill-kuntratt fosthom meta I-kunsinna ma tkunx saret fiz-
Zmien miftiehem skont I-Art. 1385.

13. Fir-rigward tat-tielet argument ghal darb’ohra I-Qorti ttenni illi mhuwiex il-kaz illi
t-terminu propost fl-Art. 1407 ma jibdiex jiddekorri qabel ma ssir il-kunsinna.
Indubbjament pero in kwantu dan I-argument jirreferi ghat-terminu in kwistjoni bhala
wiehed ta’ preskrizzjoni I-Qorti tqis illi din il-kwistjoni timmerita Ccertu
approfondiment.

14. Id-dic¢itura tal-ligi fl-Artikolu 1407(1) taghmel riferenza ghall-klien “tintilef gheluq
sentejn” liema kliem jaghtu x’wiehed jifhem illi I-perijodu ta’ sentejn huwa wiehed ta’
dekadenza. Fis-subartikolu (2) perd dan il-perijodu jigi riferut bhala “iz-zmien ta’
preskrizzjoni”.

15. Prof. V. Caruana Galizia jghid fin-noti tieghu “The Contract of Sale” (p. 553) fir-
rigward ta’ dan I-artikolu tal-ligi illi:

“It is debated whether it is the case of a prescription of an action or a forfeiture of a
right. The Italian Civil Code adds after the corresponding article the words “under the
sanction of forfeiting the respective rights”, which are taken to mean that it is a case
of a forfeiture of rights: this is also the opinion prevailing amongst French
commentators (Planiol et Ripert, Vol. X, p. 256).”

16. Fil-gurisprudenza taghna insibu s-segwenti insenjament:

- Fis-sentenzi fl-ismijiet Giuseppe Sammut v. Notaro Edoardo Pellegrini Petit
(Appell Civili, 16/01/1920) il-Qorti tal-Appell qalet hekk:

“Secondo i principii di diritto quando la legge stabbilisce un termine entro cui un atto
si deve compiere ... quel termine anziche di prescrizione e termine di decadenza nel
senso che decorso quel termine quell’atto non e pil ammissibile: e, nel caso, si tratta
di un termine di procedura in cui il decorrimento del tempo, a differenza che nei
termini di prescrizione, opera da solo la decadenza ... Inoltre la dottrina pone il
criterio distintivo fra termine di prescrizione e termine di decadenza in cio che, se la
disposizione che avesse un termine per l'esperimento di un diritto non dica
espressamente che si tratta di prescrizione e non abbia i caratteri di questa, si
trattava di una decadenza piuttosto che di una prescrizione.”

- Fis-sentenza Paolo Koludrovich v. Carmelo Muscat (Qorti tal-Appell Kummercjali,

01/06/1959) il-Qorti ghamlet riferenza ghal diversi awturi dwar il-kwistjoni:

“lli d-distinzjoni bejn preskrizzjoni u dekadenza hi materja indubbjament sottili;
u billi jonqos il-kriterju fissat mil-ligi, l-opinjonijiet huma wisq varji, u ma jongsux
skritturi li jaffermaw l-identita tad-dekadenza u tal-preskrizzjoni, jew almenu
analogija tali li tispingi ruhha ghall-akbar grad bejn il-wahda u |-ohra. U difatti,
Dunot jikkonfondi t-termini ta’ preskrizzjoni u t-termini stabbiliti taht piena ta’
dekadenza; u Merlin jghallem illi d-dekadenzi huma suxxerribbli tal-applikazzjoni
tar-regoli kollha proprji tal-preskrizzjoni estintiva, sakemm il-ligi ma tiddisponix
altrimenti, sija f'termini espressi, sija b’'mod implic¢itu in rapport ta’ xi uhud
minnhom; filwaqt li Troplong, Laurent, Aubry et Rau, u Lereaux de Bretagne
ippruvaw jistabbilixxu distinzjoni bejn id-dekadenzi u I-preskrizzjonjiet ... Skont
Pugliese id-differenzi karatteristici bejn iz-zewg istituti huma dawn: il-
preskrizzjoni tikkolpixxi direttament id-dritt, id-dekadenza testingwi I-azzjoni pura
u semplici; il-preskrizzjoni titfi d-dritt u tipproduéi I-liberazzjoni minn
obbligazzjoni jew minn piz, id-dekadenza, ghall-kuntrarju, tirrendi inoppunjabbli
d-dritt li kontra tieghu kienet tista’ tigi, u invece ma gietx, ezercitata l-azzjoni
spettanti lill-avversarju; izda |-istess Pugliese jirrikonoxxi illi I-ewwel propozizzjoni
hija hafna kontroversa. Ghalhekk, skont Pugliese, id-dekadenza ma tipproducix il-
konsolidazzjoni ta’ stat difformi mad-dritt, ghall-kuntrarju, tikkonserva u
tikkorrobora I-istat guridiku pre-ezistenti, imma tnehhieh minn kull

kontestazzjoni, u kwindi tipproduci I-effett dijametrikalment oppost ghal dak tal-
preskrizzjoni ...”

- Fis-sentenza fl-ismijiet Victor Camilleri v. Vincent Micallef (Qorti tal-Appell
Superjuri, 05/10/1998) il-Qorti kkwotat lil Giorgio Giorgi (Teoria delle obbligazioni
nel diritto moderno italiano — Vol. VIII) li jghid is-segwenti:

“Quando la disposizione non dica esplicitamente che & una prescrizione, sono da
ritenersi il carattere della decadenza ... Se guardiamo alla scienza, essa ci dira che
la prescrizione colpisce sempre direttamente I'azione; di modo che la morte del
diritto per prescrizione avviene in modo indiretto ... la decadenza colpisce
direttamente il diritto ...”

- Fis-sentenza Emanuel Borg vs John Xuereb (Qorti tal-Appell Superjuri,
25/01/1989) jintqal illi:

“anki din il-kwistjoni giet deciza diga diversi drabi minn dawn il-Qrati fis-sens li I-
perijodu stabbilit fl-imsemmi Artikolu hu perijodu ta’ dekadenza bir-rizultat li jekk
il-kompratur jongos li jezercita d-dritt moghti lilu bl-Artikolu 1407 kontra |-
venditur fi Zzmien sentejn ma jistax jezercita l-istess dritt “per via di azione” u
angas “per eccezione” wara li jkun iddekorra dak it-terminu ... F'dan ir-rigward
kull argument dwar interruzzjoni ta’ preskrizzjoni huwa irrilevanti ghax kif gia
osservat il-perijodu ta’ sentejn previst mill-Artikolu 1407 (1) tal-Kodi¢i Civili mhux
perijodu ta’ preskrizzjoni izda wiehed ta’ dekadenza bbazat fuq ir-ragonament
spjegat fil-gurisprudenza ccitata illi gialdarba |-kumpratur li jkollu lanjanza dwar
il-kwalita tal-oggett la jitlob ir-risoluzzjoni tal-kuntratt u anqas jitlob prezz ingas fi
Zmien sentejn ma jistax imbaghad jippretendi dawn id-drittijiet wara.”

- Fis-sentenza fl-ismijiet Buttigieq v. Zammit (Qorti tal-Appell, 07/10/1997) inghad
illi:

“Ghal kull buon fini, il-Qorti tirrileva li t-terminu ta’ xahar impost mil-ligi (fil-kaz
de quo, sentejn) gie deciz li mhux terminu ta’ preskrizzjoni (li ma jkunx jista’ jigi
sollevat mill-Qorti ex officio), izda hu terminu ta’ dekadenza li hu t'ordni pubbliku
u mhux interrottibili.”

- Fis-sentenza mirquma Joseph Sammut et. v. Johanna Adriana Fenech Dekkers
(Prim’Awla tal-Qorti Civili, Rik. Gur. Nru. 1078/2010/CFS, 28/01/2022) inghad
hekk mill-Qorti:

“Bhala dahla, tajjeb li jinghad li dan it-terminu ta’ sentejn huwa wiehed generali
li jghodd ghall-azzjonijiet kollha li jagghu taht is-Sub-Titolu IV § | ta’ Titolu VI ta’
Tagsima |l tat-Tieni Ktieb tal-Kodici Civili msejjah ‘Fuq il-Kunsinna’. Ifisser dan, li
t-terminu ta’ sentejn imsemmi fl-artikolu 1407(1) tal-Kap. 16 tal-Ligijiet ta’ Malta
jghodd kemm f’kaz ta’ azzjoni taht I-artikolu 1390 tal-Kap. 16 tal-Ligijiet ta’ Malta
dwar hwejjeg mibjugha li ma jkunux skont il-kwalita miftiehma, kif ukoll ghall-
azzjoni taht l-artikolu 1402 tal-Kap. 16 tal-Ligijiet ta’ Malta dwar bejgh li ma jkunx
skont il-kejl miftiehem (u din il-Qorti izZid, kif ukoll ghall-azzjoni taht I-artikolu
1385) ...

... Fil-qosor, ghad li kemm it-terminu ta’ dekadenza u kif ukoll it-terminu ta’
preskrizzjoni ghandhom il-poter li jitfu u johonqu azzjoni legali mehuda quddiem
il-grati, id-differenza ewlenija bejn dawn iz-zewg termini huwa li filwaqt li fil-kaz
ta’ terminu ta’ dekadenza z-zmien imsemmi fil-ligi ma jistax jigi mtawwal wara I-
gheluq tieghu, jekk jirrizultaw i¢-¢irkostanzi ta’ interruzzjoni jew ta’ sospensjoni li
jissemmew espressament fil-ligi ...

... Generalment biex wiehed jaghraf jekk terminu huwiex ta’ dekadenza jew ta’
preskrizzjoni, wiehed irid iharres lejn kif il-legislatur jiddeskrivi dak it-terminu fit-
test tal-ligi. Jekk il-ligi tuza I-kelma preskrizzjoni jew kliem iehor li jitnisslu minn
din il-kelma, allura wiehed jifhem li dak it-terminu huwa regolat bil-principji li
jsawru l-istitut tal-preskrizzjoni; jekk min-naha I-ohra I-ligi ma tuzax il-kelma
preskrizzjoni jew kliem ohra li jitnisslu minn din il-kelma, allura dak it-terminu
jitgies bhala wiehed ta’ dekadenza (ara inter alia Giuseppe Sammut v. Notaro
Edoardo Pellegrini Petit deciza mill-Qorti tal-Appell fis-16 ta’ Jannar, 1920,
Sacerdote Don Pio Gauci et v. Onorevole James A. Galizia, C.B.E., ne. deciza mill-
Prim’Awla tal-Qorti Civili fit-13 ta’ Frar, 1936, Doris Giordimaina v. Oxford Mobbli
Limited deciza mill-Qorti tal-Appell fit-28 ta’ Marzu, 2008, Mario Pickard v. Grace
Anderson deciza mill-Qorti tal-appell fil-25 ta’ Novembru, 2011 u Peter Sammut
v. Sullivan Maritime Limited deciza mill-Qorti tal-Appell fit-28 ta’ Marzu, 2014).

Dan meqjus, il-gorti jkollha tistgarr li -mod ta’ kif inhu miktub I-artikolu 1407 tal-
Kap. 16 tal-Ligijiet ta’ Malta jhalliha ftit bejn halltejn dwar jekk t-terminu tas-
sentejn ghandux jitgies bhala wiehed ta’ dekadenza jew wiehed ta’ preskrizzjoni
... llli d-diffikulta li tara |-qorti fl-artikolu 1407 tal-Kap 16 tal-Ligijiet ta’ Malta,
tinsab imsejsa fuq il-fatt li ghalkemm dan l-artikolu jinsab deskritt fin-nota
marginali tieghu bhala “preskrizzjoni tal-azzjoni” u minkejja wkoll li fit-test tal-
artikolu 1407(2) insibu wkoll il-kliem “iz-zmien tal-preskrizzjoni”, madankollu

meta wiehed jaqgra u jifli kif imiss I-artikolu tal-ligi kollu kemm hu, wiehed dlonk
jista’ jintebah li z-zmien imsemmi f'dan |-artikolu fih karatteristi¢i li huma aktar
marbuta mat-termini ta’ dekadenza milli ma’ dawk li huma marbuta ma’ termini
ta’ preskrizzjoni ... Ibda biex, fl-artikolu 1407(1), il-legislatur ghazel il-kliem “I-
azzjoni ... li tmiss lix-xerrej ... tintilef gheluq sentejn minn dakinhar tal-kuntratt.”
ll-kelma “tintilef” hija aktar sinonima maz-zmien ta’ dekadenza milli maz-zmien
ta’ preskrizzjoni ... izda |-aktar haga li tispikka f'ghajnejn il-qorti, li fl-ahhar mill-
ahhar tipperswadiha biex tghid li t-terminu ta’ sentejn imsemmi fl-artikolu 1407
mhuwiex regolat bil-prin¢ipji normali tal-interruzzjoni u tas-sospensjoni tal-
preskrizzjoni, johrog mill-fatt li fl-artikolu 1407(2) hemm imnizzel li t-terminu ta’
sentejn ghandu jitgies ukoll li jimxi kontra |-assenti, l-interdetti, in-nisa mizzewga
u I-minuri, kemme-il darba I-jedd ta’ dawn il-persuni jkun gej minn bejjiegh jew
xerrej li kontra tieghu I-mixi taz-zmien tal-preskrizzjoni ma jigix sospiz ... ll-qorti
ged tifhem li I-legislatur ried jaghmilha ¢ara hawnhekk li ghalkemm huwa kien
ged jirreferi ghaz-zmien ta’ sentejn fl-artikolu 1407 bhala wiehed ta’ preskrizzjoni,
madankollu huwa ma riedx jorbot dan iz-zmien bir-regoli generali tal-interruzzjoni
u tas-sospensjoni tal-preskrizzjoni li nsibu fit-Titolu XXV ta’ Tagsima Il tat-Tieni
Ktieb tal-Kodici Civili ...

... Ifisser ghalhekk, li t-terminu ta’ sentejn fl-artikolu 1407 ghandu jitgies bhala
wiehed ta’ natura perentorja li jiskadi minnufih malli jghaddu s-sentejn minn
meta jkun sar il-kuntratt ta’ bejgh.”

17. Fugq l-iskorta ta’ din il-gurisprudenza I-Qorti ma ssibx ezitazzjoni f’li tagbel mal-
pozZizzjoni li I-perijodu ta’ sentejn imsemmi fl-artikolu 1407(1) huwa wiehed ta’
dekadenza.

18. Ghalhekk dan it-terminu la jista’ jigi interrott u langas b’mod iehor ippreservat u
pprolungat, kif kien ikun il-kaz li kieku |-perijodu kien wiehed preskrittiv tal-azzjoni. Fi
kwalunkwe kaz ma jistax ma jinghadx illi ma kienx hemm l-icken tentattiv mir-
rikorrenti sabiex jigi ppruvat illi giet interrotta xi preskrizzjoni li tista’ tkun applikabbli.

19. Mill-provi rrizulta illi I-ftehim ta’ bejgh bejn il-kontendenti gie ffirmat fis-27 ta’
Lulju, 2017. Huwa car ghalhekk illi r-rikorrenti tilfet b’mod irrimedjabbli d-dritt li
terga’ lura mill-ftehim ai termini tal-Art. 1407(1) tal-Kap. 16 meta sas-27 ta’ Lulju,
2019 hija bagghet ma fethitx il-kawza appozita. Filfatt din il-kawza giet miftuha fis-
16 ta’ Gunju, 2020 wara trapass ta’ ftit inqgas minn tliet snin.

Decizjoni

20. Ghal dawn ir-ragunijiet il-Qorti qieghda tilga’ I-ewwel eccéezzjoni tal-
kumpannija intimata fis-sens illi tiddikjara illi r-rikorrenti ddekadiet mid-dritt li
terga’ lura mill-bejgh u titlob id-depozitu lura bit-trapass ta’ sentejn mid-data tal-
ftehim. Spejjez riservati ghall-gudizzju finali. Tordna I-kontinwazzjoni tas-smigh
limitatament sabiex tigi kkunsidrata I-kontro-talba tal-kumpannija intimata.”

L-Appell

8. Ir-rikorrenti hassitha aggravata b’din is-sentenza ‘parzjali’ u gabel ressget
[-appell taghha, intavolat rikors quddiem I-Ewwel Qorti fejn infurmat lill-Qorti li
kien fi hsiebha tappella mis-sentenza in parte ai termini tal-artikolu 231 tal-

Kap.12 tal-Ligijiet ta’ Malta.

9. Fir-rikors tal-appell taghha, I-appellanta spjegat li I-Ewwel Qorti ftit li xejn
dahlet bir-reqga dwar meta japplika l-artikolu 1407(1) tal-Kodi¢i Civili. Qalet li
minflok ghazlet li tidhol fil-fond fuq in-natura tat-terminu ta’ sentejn, jigifieri
dwar jekk dan huwiex wiehed ta’ preskrizzjoni li jista’ jigi interrott b’xi att
gudizzjarju, jew inkella jekk huwiex wiehed ta’ dekadenza, f'liema kaz ma jistax
jigi interrott. L-appellanta galet li minkejja din |-analizi akkurata, din ftit li xejn
ghandha sinifikat fil-kawza odjerna, u dan ghaliex hawnhekk ma kien hawn I-
ebda tentattiv mir-rikorrenti sabiex il-perijodu preskrittiv jigi interrott, izda
sempliciment ittra legali li giet intavolata fid-29 ta’ April, 2020 u mandat ta’
sekwestru kawtelatorju. Qalet li fil-kaz odjern il-punt tat-tlug huwa li ma saritx
kunsinna, liema fatt huwa pacifiku bejn il-partijiet. Qalet ukoll li r-raguni ghaliex

tali kunsinna ma saritx trid tigi ttrattata fil-mertu quddiem I-Ewwel Qorti. L-

appellanta sahqget li ladarba ma saritx il-kunsinna, ma jistax japplika Il-artikolu
1407 tal-Kap. 16. Qalet li I-kontestazzjoni taghha mhijiex li I-bejgh ma sarx fil-
kwalita miftiehma jew skont il-kejl miftiehem, liema kontestazzjoni hija ma
tistax taghmilha f'dan |-istadju ghaliex il-merkanzija ordnata la giet ikkunsinnata
lilha u lanqgas thalliet tispezzjonaha sabiex tara hijiex tal-kwalita pattwita. Qalet
li I-kontestazzjoni taghha hija li I-appellati kisru |-obbligi kuntrattwali taghhom
meta ppretendew li ghandhom jithallsu I-bilan¢ kollu ghas-saldu qabel il-
merkanzija giet ikkunsinnata u spezzjonata minnha, u dan imur kontra l-order
form esebita. L-appellanta qalet |i ghalhekk it-terminu ta’ preskrizzjoni
mhuwiex dak specjali ai termini tal-artikolu 1407(1) tal-Kap. 16, anki meta
wiehed jikkonsidra li fil-kaz odjern il-kwalita tal-kontendenti hija wahda ta’
zewg partijiet ezercitanti I-kummerc. Qalet li huwa pacifiku li hija riedet tixtri I-
fridges ghal attivita ekonomika, ghall-gestjoni ta’” mini market, u I-Ewwel Qorti
ma hadet I-ebda konjizzjoni ta’ dan il-fatt. Qalet li ghalhekk il-preskrizzjoni li
ghandha tapplika mhijiex dik prospettata fl-artikolu 1407(1) tal-Kap. 16, izda dik
ai termini tal-artikolu 2156(f) tal-Kap. 16 tal-Ligijiet ta’ Malta, u ghalhekk it-
terminu applikabbli mhuwiex dak ta’ sentejn izda dak ta’ hames snin. Finalment
l-appellanta qalet li hija setghet tezercita |-azzjoni taghha wara s-16 ta’ Lulju,
2018, jigifieri minn meta saret taf bil-lanjanza li ngabet ghall-attenzjoni taghha.
L-appellanta galet li anki li kieku kellu japplika I-perijodu ta’ preskrizzjoni ta’
sentejn, dan il-perijodu beda jiddekorri mis-17 ta’ Lulju, 2018, u ghalhekk I-

azzjoni ma kinitx fuori termine meta giet intavolata fis-16 ta’ Gunju, 2020.

Qrati tal-Gustizzja
Pagna 13 minn 23



Appell Inferjuri Numru 83/2020 LM

Ir-Risposta tal-Appell

10. Is-socjeta appellata wiegbet li I-appell intavolat mill-appellanta huwa null
u irritwali fug zewg binarji. Qalet li fl-ewwel lok, I-appell kien intavolat
tardivament, u spjegat li dan huwa appell minn sentenza tal-Qorti tal-Magistrati
(Malta) fejn il-kawza kienet geghda tinstema’ biss fuq I-ewwel eccezzjoni ghat-
talba principali mressga mill-appellanta. Qalet |i s-sentenza perd ma tistax
titgies bhala wahda preliminari jew parzjali kif issostni I-appellanta. Spjegat li
azzjoni principali u dik maghmula b’rikonvenzjoni, huma separati u distinti minn
xulxin, b’dan li jista’ jigri, bhal ma fil-fatt gara, li jekk tigi milqugha eccezzjoni
wahda, din tista’ toqtol ghal kollox |-azzjoni principali, u ghalhekk is-smigh
ikompli biss fuq it-talba rikonvenzjonali. Is-socjeta appellata qalet li bis-
sentenza li tat I-Ewwel Qorti, din gatghet ghal kollox u b’mod finali |-kwistjoni
tat-talba principali. Is-socjeta appellata galet li ladarba |-Ewwel Qorti lagghet I-
ewwel ec¢cezzjoni taghha, gie li I-appellanta ddekadiet darba ghal dejjem mid-
dritt ivvantat minnha, u l-azzjoni spi¢¢at, mietet u ma tistax terga’ tigi
promossa. Ziedet tghid li dan huwa irrilevanti mill-fatt li I-proceduri odjerni issa
ser jitkomplew fuq il-kontro-talba, u huwa ghalhekk li saret distinzjoni bejn |-
azzjoni principali u I-kontro-talba, ghaliex il-kontro-talba issa tista’ tkompli
b’mod awtonomu. Is-socjeta appellata qalet li hekk kif I-Ewwel Qorti ddecidiet
li ghandha tilga’ |-eccezzjoni taghha, jigifieri li I-azzjoni tal-appellanta kienet
wahda li saret fuori termine a tenur tal-artikolu 1407(1) tal-Kap. 16 tal-Ligijiet
ta’ Malta, u ghalhekk |-azzjoni principali spiccat, bil-konsegwenza li sentenza li
bdiet bhala wahda parzjali saret wahda finali fir-rigward tal-azzjoni principali.

Is-so¢jeta appellata galet li ghalhekk il-permess specjali li talbet |-appellanta
sabiex tkun tista’ tressaq dan l-appell, legalment qatt ma kien rikjest u I-fatt li I-
Ewwel Qorti tat dak il-permess ma jistax ikun ta’ suffragju ghall-appellanta,

ghaliex dak li huwa null ma jistax jigi sanat b’dan il-mod.

11. Is-socjeta appellata galet ukoll li ladarba |-permess mitlub gatt ma kien
mehtieg, dan ifisser li [-appell intavolat mill-appellanta huwa wiehed tardiv. L-
appellata galet illi li kieku |-e¢cezzjoni taghha ma gietx accettata, kienet tkun hi
li kien ikollha taderixxi ruhha ma’ dak mitlub fl-artikolu 231 tal-Kap. 12 tal-
Ligijiet ta’ Malta, ghaliex ic-cahda tal-eccezzjoni taghha kienet tfisser li I-azzjoni
principali tal-appellanta kienet ser tissokta. Qalet izda li ladarba dik |-eccezzjoni
giet milqugha, kien hemm decizjoni finali kontra min ippropona dik |-azzjoni.
Ziedet tghid li s-sentenza appellata nghatat fil-11 t’April, 2022, u ghalhekk |-
appellanta kellha tletin jum minn dakinhar sabiex tintavola |-appell taghha.
Minkejja dan, |-appell tal-appellanta gie intavolat fl-10 t’Awwissu, 2022, u
ghalhekk ben oltre t-terminu impost mil-ligi. Is-socjeta appellata qgalet li dan
huwa zball proc¢edurali gravi li ma jistax jigi ssanat, ghaliex it-termini imposti
mil-ligi huma ta’ ordni pubbliku, u ghandhom jigu segwiti ad unguem. Is-socjeta
appellata qgalet li ghalhekk, ghal dan il-motiv biss, [-appell interpost huwa null u

ghandu jigi respint bl-ispejjez kontra |-appellanta.

12. It-tieni pregudizzjali sollevat mis-socjeta appellata huwa li I-iter
processwali kollu li sar quddiem I-Ewwel Qorti kien jikkon¢erna biss jekk I-
azzjoni tal-appellanta setghetx tirnexxi fid-dawl tad-dekadenza msemmija fl-

artikolu 1407(1) tal-Kap. 16 tal-Ligijiet ta’ Malta. Qalet li waqt l-istadju tas-

sottomissjonijiet quddiem I-Ewwel Qorti, l-appellanta argumentat biss li dan I-
artikolu mhux applikabbli, izda din imkien ma semmiet |-artikolu 2156(f) tal-
Kap. 16. Qalet li huwa biss f'dan I-istadju li dan I-artikolu gieghed jirraffigura
ghall-ewwel darba, u li din kienet il-bazi tat-talba tal-appellanta sabiex tinghata
I-permess specjali ghal dan Il-appell. L-appellata qalet |li dan m’ghandux ikun
permess, ghaliex mhux gust li wiehed igib ‘il quddiem argumentazzjoni gdida,
bhala aggravju fir-rigward ta’ dak deciz mill-Ewwel Qorti, u dan meta |-Ewwel
Qorti langas biss dahlet fug dan il-punt. Qalet |i fis-sistema taghna mhux
konsentit li jitgajmu kwistjonijiet jew materji fi stadju meta |-procediment ikun
guddiem qorti ta’ revizjoni, meta quddiem il-qorti tal-ewwel grad, |-istess
kwistjonijiet, jew materji, gatt ma jkunu tganqlu jew gew diskussi. Ziedet tghid
li kwistjonijiet li ma jkunux tgajmu quddiem I-Ewwel Qorti jitgiesu bhala noviter
deductus, u kif inhu risaput ikun hemm sovversjoni tad-dritt jekk kellu jigi
permess li Qorti ta’ revizjoni tidhol biex tezamina kwistjoni gdida sollevata
guddiemha li gatt ma kienet diskussa fl-ewwel grad. Qalet li din hija gorti ta’
revizjoni, u ghalhekk |-e¢¢ezzjonijiet u I-provi kollha rilevanti kellhom jinghataw

u jigu prodotti u trattati quddiem |-Ewwel Qorti.

13. L-appellata sahqget li dan il-punt ex novo qieghed biss jigi utilizzat f'dan |-
istadju tal-process gudizzjarju, u dan huwa censurabbli ghaliex Qorti fi grad ta’
appell gatt ma tista’ tigi mitluba tezamina dak li ghamlet |-Ewwel Qorti fuq bazi
t’argumentazzjoni gdida, ghaliex f'dak il-kaz ma tkunx Qorti ta’ revizjoni jew ta’

korrezzjoni. Qalet li wiehed jista’ jikkoregi jew jirrevedi fuq dak diga sottomess

u mhux fuqg principji jew linji t'argumentazzjoni godda. Qalet li ghalhekk ghal

dan il-motiv, ir-rikors tal-appell ghandu jigi michud ukoll.

14. Dwaril-mertu, is-socjeta appellata qalet li hija tal-fehma li s-sentenza tal-
11 t’April, 2022 hija wahda gusta u timmerita konferma fl-intier taghha. Qalet
li l-e¢¢ezzjoni ghat-talba principali m’ghandha x’tagsam xejn mal-artikolu
2156(f) tal-Kap. 16 tal-Ligijiet ta’ Malta, u wara kollox |-artikolu 1407(1) tal-Kap.
16 mhuwiex wiehed ta’ preskrizzjoni, izda ta’ dekadenza. Qalet li dan kien gie
senjalat minnha fin-nota taghha, u din il-linja ta’ hsieb jidher li giet accettata

mill-Ewwel Qorti.

15. L-appellata spjegat li l-e¢¢ezzjoni tal-preskrizzjoni li tigi utilizzata trid tkun
dik gusta skont l-azzjoni utilizzata mill-parti attri¢i. F'dan l-istadju, I-appellanta
trid li din il-Qorti ma taghtix effett ghad-dekadenza ta’ sentejn, izda ghall-
preskrizzjoni kwinkennali bbazata fuq l-artikolu 2156(f) tal-Kap. 16 tal-Ligijiet
ta’ Malta. Qalet li I-azzjoni tal-appellanta la hija wahda ta’ kreditu, u langas
wahda ta’ danni emergenti minn kuntratt. L-azzjoni tal-appellanta hija ghar-
rifuzjoni tad-depozitu mhallas minnha ghar-ragunijiet indikati fl-Avviz promutur
taghha, u din issa ma tistax tibdel il-binarju tal-azzjoni taghha sabiex tghid li |-
artikolu utilizzat mis-soc¢jeta appellata kien hazin. Qalet li azzjoni sabiex wiehed
irodd lura I-hlas ta’ depozitu m’hija xejn ghajr azzjoni sabiex wiehed jerga’ lura
minn kuntratt. Kompliet tghid li I-fatt li I-kunsinna ghadha ma saritx, li huwa
proprju I-mertu tal-kontro-talba, ma jnagqgas xejn mill-fatt li I-bejgh kien gie
konkluz fil-hin tal-accettazzjoni tal-mobbli in kwistjoni u tal-prezz. Skont il-ligi
taghna, il-bejgh ma jigix konkluz mat-traditio, izda jigi hekk finalizzat mal-ftehim

dwar l-oggett u |-prezz. Qalet li ghalhekk kuntratt ta’ bejgh ghandu jitgies bhala
wiehed bilaterali, fejn |-oggett tal-kuntratt huwa proprju I-mobbli u I-prezz

miftiehem.

Konsiderazzjonijiet ta’ din il-Qorti

16. Din il-Qorti ser tghaddi sabiex tikkunsidra I-aggravji mressqa mill-
appellanta, u dan fid-dawl tal-konsiderazzjonijiet maghmula mill-Ewwel Qorti
fis-sentenza appellata u tas-sottomissjonijiet maghmulin mis-socjeta appellata.
In vista tal-e¢cezzjoni tan-nullita tar-rikors tal-appell sollevata mis-socjeta
appellata, il-Qorti sejra tibda billi taghmel il-konsiderazzjonijiet taghha dwar

jekk dan I-appell ghandux jitgies li huwa irritu.

L-ewwel eccezzjoni: it-tardivita

17. Is-socjeta appellata tghid li fil-kaz odjern ma kienx hemm il-htiega, da
parti tal-appellanta, li titlob |-awtorizzazzjoni tal-Ewwel Qorti sabiex tkun tista’
tappella mid-decizjoni ‘parzjali’ moghtija, u dan ghaliex bid-decizjoni taghha I-
Ewwel Qorti ddecidiet kompletament il-lanjanza tal-appellanta, qieset li
ghandu japplika |-perijodu ta’ dekadenza skont dak li jikkontempla I-artikolu
1407(1) tal-Kodici Civili, u ghalhekk ikkonkludiet li m’ghad fadal I-ebda lok fejn
il-kwistjoni kif proposta mill-appellanta tkompli tigi mistharrga mill-Ewwel
Qorti. Is-so¢jeta appellata qalet li dak li ghad fadal li jigi mistharreg mill-

Ewwel Qorti hija I-kontro-talba taghha, li hija azzjoni distinta u separata mill-

azzjoni principali promossa mill-appellanta. Is-soc¢jeta appellata galet i
ghalhekk |-appellanta ma kellhiex ghalfejn titlob I-awtorizzazzjoni tal-Ewwel
Qorti sabiex tappella mid-decizjoni moghtija, u I-fatt |i ntalbet din I-
awtorizzazzjoni ai termini tal-artikolu 231 tal-Kap. 12 minghajr ma kien hemm
htiega ghal dan, u sussegwentement kien hemm stennija ghar-risposta, wassal
biex l-appell tal-appellanta gie intavolat tardivament, u ben oltre t-trapass ta’

tletin gurnata stipulati bil-ligi.

18. IlI-Qorti kkonsidrat din |-e¢cezzjoni fit-tul, partikolarment ghaliex filwaqt
li huwa minnu li [-Ewwel Qorti, fid-decizjoni taghha galet li geghda taghti
decizjoni “parzjali”, fis-sens |i d-decizjoni moghtija kienet tikkoncerna biss I-
ewwel eccezzjoni sollevata mis-soc¢jeta appellata, fl-istess wagt huwa minnu
wkoll li meta giet milqugha din |-e¢¢ezzjoni, ifisser li I-azzjoni kif promossa mill-
appellanta giet estinta. L-appellanta, fl-Avviz tat-Talba taghha spjegat li hija
geghda tippretendi hlas lura ta’ somma flus imhallsa minnha bhala depozitu
ghaliex fil-fehma taghha s-socjeta appellata nagset milli tonora l|-obbligi
kuntrattwali li kienet marbuta bihom, u geghda tippretendi I-hlas tal-oggetti li
ghad iridu jigu kkunsinnati lilha, meta |-ftehim bejn il-partijiet kien jghid li dan
il-hlas kellu jsir wara li ssir I-installazzjoni tal-oggetti ordnati minghand s-socjeta
appellata. Din hija |-lanjanza li fugha l-appellanta ssejjes I-azzjoni taghha. L-
Ewwel Qortiizda, lagghet I-eccezzjoni tas-soc¢jeta appellata li [-appellanta kellha
perijodu ta’ sentejn li matulhom kellha tressaq I-azzjoni taghha, u ghalhekk, il-

fatt li din nagset milli tiehu azzjoni gqabel Gunju tal-2020, il-kawza quddiem I-

Ewwel Qorti nfethet fis-16 ta’ Gunju, 2020, fisser li din iddekadiet mid-dritt li

terga’ lura mill-kuntratt.

19. Fdan l-istadju ta’ appell, |-appellanta geghda tghid |i t-terminu ta’
dekadenza ta’ sentejn mhux applikabbli, u li I-Ewwel Qorti kellha tapplika I-
perijodu ta’ preskrizzjoni kkontemplat fl-artikolu 2156(f) tal-Kodi¢i Civili, i
jimponi preskrizzjoni ta’ hames snin f'azzjonijiet ghall-hlas ta’ krediti li jkunu
gejjin minn operazzjonijiet kummercjali, kif m’hemmx dubju |i huwa I-kaz
istanti. L-appellata lagghet ghal dan billi gqalet li din is-sottomissjoni ma kellhiex
issir mill-appellanta quddiem din il-Qorti ta’ revizjoni, u dan ghaliex din hija I-
ewwel darba li I-appellanta qeghda tinvoka favur taghha terminu preskrittiv ta’

hames snin minflok il-perijodu ta’ dekadenza ta’ sentejn sollevat mill-appellata.

20. Il-Qorti tqis li jkun ta’ siwi li fl-ewwel lok taghmel il-konsiderazzjonijiet
taghha dwar jekk il-fatt li fil-kaz odjern ghad trid tigi deciza I-kontro-talba tas-
socjeta appellata, u dan ghaliex |-azzjoni mressqa mill-appellanta giet estinta
billi giet milqugha mill-Ewwel Qorti l-ewwel eécezzjoni tas-socjeta appellata,
ghandux ifisser li s-sentenza moghtija mill-Ewwel Qorti hija wahda parzjali jew
le. Il-Prim’Awla tal-Qorti Civili, fis-sentenza fl-ismijiet AirMalta plc vs. South
Rays Holidays Limited?, galet illi:
“... fl-istitut tar-rikonvenzjoni, I-azzjoni u l-azzjoni rikonvenzjonali jitgiesu bhala zZewg

azzjonijiet li kapaci jogoghdu wahedhom f’ezistenza indipendenti u awtonoma. Kemm
hu hekk, I-artikolu 401 tal-Kodici jseddaq din I-awtonomija.”

130.06.2004.

21. Is-sentenza tal-Prim’Awla tal-Qorti Civili fl-ismijiet Av. Dr Francis
Lanfranco vs. Francesco Saverio Cutajar®, imbaghad qgalet illi:
“... ghalkemm bhala procedura huwa permess f’kaw:za li tigi pprezentata kontro-talba
skont id-dispozizzjonijiet tal-artikolu 397 tal-Kapitolu 12 b’dan li I-effett tal-kontro-
talba rigward procedura, huwa dak li t-talba originali u I-kontro-talba jigu ttrattati fi
process wiehed u z-zewg talbiet jigu decizi f’kawza wahda, izda xorta wahda I-istess

kontro-talba hija kkunsidrata bhala kawza separata u distinta minn dik proposta mill-
attur...”.

22. M’hemmx dubju li ladarba I-proceduri bejn il-partijiet jitkomplew
qguddiem |-Ewwel Qorti, dak li fadal li jigi kkonsidrat huwa biss il-kontro-talba
tas-socjeta appellata, ghaliex it-talba tal-appellanta giet estinta kompletament
bid-decizjoni li nghatat. Dan ifisser li ghalkemm I-Ewwel Qorti galet li kienet
geghda taghti decizjoni “parzjali”, in effetti d-decizjoni li nghatat hija wahda
finali, u dan ghaliex meta giet milqugha |-ewwel ecécezzjoni tas-socjeta
appellata, l-azzjoni proposta mill-appellanta giet estinta kompletament. L-
appellanta kellha dritt tappella minn dik id-decizjoni ladarba ma qablitx
maghha, izda kellha taghmel dan entro t-terminu ta’ tletin gurnata stabbilit fil-
ligi, u mhux wara li talbet |-awtorizzazzjoni tal-Ewwel Qorti biex tkun tista’
tappella mid-decizjoni moghtija, ghaliex tali awtorizzazzjoni ma kinitx
mehtiega, ladarba s-sentenza moghtija ma gatghetx biss uhud mill-kwistjonijiet
fil-kawza, izda qatghet il-kwistjoni kompletament. Il-fatt li ghad trid tigi deciza
I-kontro-talba tas-socjeta appellata ma jfissirx li s-sentenza tal-Ewwel Qorti

kienet wahda parzjali, u dan ghaliex it-talbiet li geghdin isiru mis-socjeta

229.09.2015.

rikonvenzjonanti fil-kontro-talba taghha huma talbiet li setghu isiru u jitgajmu

f’kawza appozita.

23.  Hawnhekk il-Qorti sejra taghmel riferiment ghal dak deciz mill-Qorti tal-
Appell (Sede Superjuri) fis-sentenza fl-ismijiet Koca vs. Micallef Stafrace et
noe?, fejn il-Qorti, wara decizjoni dwar il-kompetenza o meno tal-Ewwel Qorti,
fejn intalbet |-awtorizzazzjoni tal-Ewwel Qorti sabiex isir appell mis-sentenza li

gieset li m’hemmx kompetenza, qalet illi:

“Hawn insibu distinzjoni netta bejn appelli minn sentenzi preliminari ta’ kull generu li
jehtiegu I-awtorizzazzjoni tal-Qorti biex dak I-appell jigi intavolat qabel is-sentenza
finali, u dawk I-appelli minn sentenzi preliminari dwar il-kompetenza tal-Qorti li ma
jehtigux dik lI-awtorizzazzjoni. Naturalment sentenza dwar kompetenza fejn il-Qorti
tiddikjara li m’ghandhiex gurisdizzjoni tiehu konjizzjoni tal-kawza, qatt ma tista’
tirrikjedi I-permess tal-Qorti li tkun ippronunzjata biex isir appell u dan billi s-sentenza
fiha nnifisha ma tkunx wahda preliminari iZda pjuttost finali billi b’dak il-
pronunzjament il-gudizzju jigi tterminat.”

24. Is-sitwazzjoni odjerna wkoll hija wahda fejn is-sentenza moghtija mill-
Ewwel Qorti tterminat il-gudizzju fir-rigward ta’ dak mitlub mill-appellanta.
Dan ifisser li wara li hija talbet inutilment |-awtorizzazzjoni tal-Ewwel Qorti
sabiex tkun tista’ tressaq I-appell taghha, lahaq iddekorra t-terminu ta’ tletin
gurnata li fih setghet tressaq l-appell taghha, bil-konsegwenza li I-appell
imressaq mill-appellanta huwa wiehed fuori termine. In vista ta’ dawn il-
konsiderazzjonijiet, din il-Qorti mhijirx sejra tiehu konjizzjoni ulterjuri ta’ dan

l-appell, stante li huwa minnu li dan tresssaq tardivament, u

303.02.2012.

konsegwentement huwa null, u geghda tordna li I-atti ghandhom jintbaghtu
lura quddiem |-Ewwel Qorti sabiex din tkun tista’ tipprocedi bis-smigh tal-

kontro-talba tas-socjeta appellata.

Decide

Ghar-ragunijiet premessi, din il-Qorti tiddeciedi dwar l-appell odjern billi
tichdu, filwaqt li tordna li I-atti ghandhom jintbaghtu lura quddiem I-Ewwel

Qorti sabiex isir is-smigh dwar il-kontro-talba tas-socjeta appellata.

L-ispejjez tal-proceduri quddiem I-Ewwel Qorti ghandhom jibqghu kif decizi,

filwaqt li I-ispejjez ta’ dan l-appell ghandhom jithallsu mill-appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

